
ՀՀ կառավարության որոշման նախագծի 

ՀՀ ՏԿԵ նախարարության պետական գույքի կառավարման կոմիտե (այսուհետ՝ Կոմիտե) է դիմել ՀՀ Լոռու մարզ Ստեփանավան համայնքի ղեկավարը՝ որպես արվեստի դպրոց շահագործելու նպատակով ՀՀ Լոռու մարզ համայնք Ստեփանավան, քաղաք Ստեփանավան Մարշալ Բաղրամյան փողոց 67/1 հասցեում գտնվող 741․8 քառ. մետր մակերեսով դպրոցի շենքը, ինչպես նաև դրա զբաղեցրած, օգտագործման ու սպասարկման համար հատկացված 
0․19545 հեկտար մակերեսով հողամասը Ստեփանավան համայնքին  նվիրաբերելու խնդրանքով՝ տեղեկացնելով, որ ներկայումս գործող արվեստի դպրոցը 12 խմբակներով տեղակայված է քաղաքի մշակույթի տան ետնամասում հարմարեցված դասասենյակներում։
Ստեփանավան համայնքի ղեկավարը Կոմիտե է ներկայացրել նաև համայնքի ավագանու   
14․06․2024թ․ թիվ 70-Ա որոշումը՝ «Հայաստանի Հանրապետության Լոռու մարզի Ստեփանավան համայնքին նվիրաբերվող Մարշալ Բաղրամյան փողոց թիվ 67/1 հասցեում գտնվող անշարժ գույքը որպես արվեստի դպրոց շահագործելու մասին»՝ համաձայն որի  համայնքի ավագանին համաձայնություն է տալիս գույքը որպես արվեստի դպրոց շահագործելուն։
Ստեփանավան համայնքի ղեկավարը տեղեկացրել է նաև, որ շենքը գտնվում է լավ վիճակում և ենթակա է շահագործման, ուստի համայնքի կողմից ներդրումային ծախսերի անհրաժեշտություն չկա, իսկ գույքի մասնակի վերանորոգման և պահպանման ծախսերը համայնքը պատրաստակամ է անել իր միջոցներով։
Հիմք ընդունելով համայնքի ավագանու կողմից կայացված որոշումը մշակվել է «Գույք նվիրաբերելու մասին» ՀՀ կառավարության որոշման նախագիծը համաձայն որի նախատեսվում է ՀՀ Լոռու մարզ համայնք Ստեփանավան, քաղաք Ստեփանավան Մարշալ Բաղրամյան փողոց 67/1 հասցեում գտնվող 741․8 քառ. մետր մակերեսով դպրոցի շենքը, ինչպես նաև դրա զբաղեցրած, օգտագործման ու սպասարկման համար հատկացված 0․19545 հեկտար մակերեսով հողամասը նվիրաբերել ՀՀ Լոռու մարզի Ստեփանավան համայնքին՝ որպես արվեստի դպրոց շահագործելու նպատակով։
ՀՀ կառավարության 18.08.2021թ. թիվ 1363-Ա որոշմամբ սահմանվել է ՀՀ կառավարության 2021-2026թթ. ծրագիրը, որի 6.7 կետով հաստատվել է «Պետական գույքի արդյունավետ կառավարում» բաժինը։ Ծրագրի համաձայն սահմանվել է գույքի արդյունավետ կառավարման, արդյունավետության և գրավչության բարձրացմանը, հաշվառմանը, միասնական բազայի հիմանը, բնակչության սոցիալ-տնտեսական խնդիրների լուծմանն ուղղված մի շարք կատարման ենթակա միջոցառումներ։ ՀՀ սեփականությունը հանդիսացող ՀՀ Լոռու մարզ համայնք Ստեփանավան, Ստեփանավան քաղաք Մարշալ Բաղրամյան փողոց 67/1 հասցեում գտնվող 741․8 քառ. մետր մակերեսով դպրոցի շենքը, ինչպես նաև դրա զբաղեցրած, օգտագործման ու սպասարկման համար հատկացված 0․19545 հեկտար մակերեսով հողամասը որպես արվեստի դպրոց շահագործելու նպատակով Ստեփանավան համայնքին նվիրաբերելը բխում է ՀՀ կառավարության 2021-2026թթ. ծրագրի պահանջներից։
        «Գույք նվիրաբերելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի առաջացնի:

